
Lateinische Wissenschaft


Nikodemus Frischlin, Priscianus vapulans (1578)

Priscian beginnt seinen ‚Leidensweg‘ durch die zeitgenössischen Fakultäten in der philosophischen Fakultät beim Naturphilosophen Javellus. Priscian hat darüber geklagt, dass er in ganz Europa gleichzeitig ‚verprügelt‘ werde; darauf entgegnet Javellus nun, dass dies logisch unmöglich sei (V. 321–31):

Iavellus: Impossibile est actu infinitum corpus simpliciter dari.

Nam corpora naturalia simplicia, ut elementa, sunt ad invicem

Contraria; et se mutuo alterant et corrumpunt: et id

Probatum est alibi. Et quando unum contrarium totaliter

Super alterum obtinet, aut dominatur alteri: ex tum alterat

Et corrumpit. Ad hoc autem quod non corrumpit, id ipsum prius

Debet proportionatum esse secundum virtutem suam.

Nam virtus infiniti excedit improportionaliter
Cuiusque finiti virtutem, sicut magnitudinem

Finitam infinita etiam excedit improportionaliter.
Priscianus: Proh Iupiter, quò secedam, quò fugiam ab his tot ictibus?

Luigi Galvani, De viribus electricitatis artificialis in motu musculari (1791)

Zu Beginn des Werks schildert Galvani den Hergang seiner Entdeckung:
Res autem ab hujusmodi profecta initio est. Ranam dissecui, atque praeparavi ut in Fig. 0. Tab. I., eamque in tabula, omnia mihi alia proponens, in qua erat machina electrica Fig. 1. Tab. I., collocavi ab ejus conductore penitus sejunctam, atque haud brevi intervallo dissitam; dum scalpelli cuspidem unus ex iis, qui mihi operam dabant, cruralibus hujus ranae internis nervis D D casu vel leviter admoveret, continuo omnes artuum musculi ita contrahi visi sunt, ut in vehementiores incidisse tonicas convulsiones viderentur. Eorum vero alter, qui nobis electricitatem tentantibus praesto erat, animadvertere sibi visus est, rem contingere dum ex conductore machinae scintilla extorqueretur Fig. 1. B. Rei novitatem ille admiratus de eadem statim me alia omnino molientem, ac mecum ipso cogitantem admonuit. Hic ego incredibili cum studio, & cupiditate incensus idem experiundi, & quod occultum in re esset in lucem proferendi. Admovi propterea & ipse scalpelli cuspidem uni vel alteri crurali nervo, quo tempore unus aliquis ex iis, qui aderant, scintillam eliceret. Phaenomenon eadem omnino ratione contigit; vehementes nimirum contractiones in singulos artuum musculos, perinde ac si tetano praeparatum animal esset correptum, eodem ipso temporis momento inducebantur, quo educebantur scintillae.
Christophorus Clavius (1537/8–1612), Epitome arithmeticae practicae, Rom 1583

aus Kap. 6 zum Begriff und der Darstellung von Bruchzahlen:

Constat quaelibet Minutia duobus numeris, qui in ea proferenda exprimuntur. Primus dicitur Numerator, quia numerat, quot partes contineat fractio proposita ex illis, in quas totum, cuius est fractio, divisum est. Alter appellatur Denominator, quia denominat illas partes fractionis, hoc est, indicat, in quotnam partes totum intelligitur esse divisum. Ut cum proponitur fractio continens tres quintas partes, Numerator est 3, quia significat, in illa fractione contineri tres partes totius; Denominator vero est 5, quia indicat, tres illas partes non esse qualescunque, sed quintas. Scribitur autem quaelibet fractio hoc modo. Denominator directò sub Numeratore, interiecta lineola quadam inter utrumque numerum, collocatur. Ut tres quintae partes hoc modo scribuntur 

 pronuntiaturque uterque numerus in recto, primo tamen loco Numerator. Ut dicta Minutia ita proferenda est: Tres quintae. Haec vero  ita: Vigintiquinque quadragesimae-octavae, significatque, totum aliquod divisum esse in quadragintaocto partes aequales, et vigintiquinque ex illis acceptas esse.
Anna Ronikier, ‘Validation of Marasmius epidryas (Agaricomycetes), an emblematic arctic-alpine fungus’, Mycological Progress 8 (2009), 381–4, hier 381–2:

Beschreibung des Pilzes Marasmius epidryas (Silberwurzschwindling)
Pileus 4–13 mm diam., convexus, in parte centrali paulo umbilicatus, sulcatus a margine, atrior in parte centrali, brunneo-fulvus, pallescens a margine, levis vel modice rugulosus, superficies sicca. Lamellae distantes, albae vel cremeae, latae, late adnexae. Stipes 10–55×1–2 mm, cylindricus vel paulo ad basim attenuatus, brunneo-fulvus et atrobrunneus, tomentosus, versus basim atrior, pallescens ab apice. Caro tenuis, odore carens. Sporae 8–11×5–7.5 μm, ellipsoideo-amygdaliformes, tenuitunicatae, inamyloideae. Basidia 35–55×6.5–11 μm, tetrasporigera, ad basim fibulata. Cheilocystidia 41–80×5–11 μm, fusiformia, lagoeniformia, cylindrica, dilatato, capitulato apice 3–7 μm diam., tenuitunicata. Pleurocystidia similia, tenuiter vel paulo crasse tunicata. Pileipellis hymeniderma ex articulis late clavatis, piriformibus vel fusiformibus crasse tunicatis, hyalino vel flavo-brunneis constituta. Pileocystidia cylindrica vel arcte clavata, 21–65×5–10 μm, crassa et luteofusco-tunicata. Caulocystidia abundantia, 45–180×5–10 μm, cylindrica vel attenuata ab apice ad 2–7 μm diam., saepe dilatata et curvata a basi, crassa et fulvo-brunneotunicata. Fibulae multae. In ramis mortuis Dryadum octopetalarum, in gradu alpino apparet.
August Wilhelm Schlegel, Oratio habita cum Matthias Hoch D. XXII. Iunii a. 1839 philosophiae doctor renuntiaretur (1839)

Est vetus mos, quem non Germanicae solum universitates litterariae, sed Batavae, Danicae, Sueciae et Anglicae pariter servant, ut in omni actu solemni, in omnibus muneribus publica auctoritate susceptis, in diplomatibus, orationibus panegyricis, epistolis honoris caussa ad viros doctos missis, disputationibus, prooemiis, dissertationibus denique inauguralibus, lingua Latina aut scripta aut viva voce prolata utantur. Qui mos repetendus ab ipsis universitatum incunabulis, a maioribus per plura secula nobis traditus et, licet non diserte lege fuerit firmatus, nihilominus legis vice religiose observandus est. Quod equidem prudenter ita institutum esse arbitror. Nuper tamen, ut prona est aetas nostra ad vituperanda antiqua, exsistere nonnulli, praecipue inter Francogallos, qui hunc morem exploderent, clamantes linguam vernaculam unice esse colendam; intolerabilem esse usum linguae vulgo non intellectae, iam ante multa secula prorsus exstinctae atque emortuae.

Enimvero quod ad hoc argumentum attinet, egregie falluntur indocti homines, nihilque probant nisi suam historiae ignorantiam. Numquam enim per totum, quod dicitur, medium aevum obmutuit lingua Latina; [...] Non separabantur tunc temporis linguarum diversitate Itali, Hispani, Galli, Germani, Angli, Scandinavi: quae quisque meditatus fuerat, epistolarum commerciis aut colloquiis sine interpretum ope communicare inter se poterant: agnoscebant universi antiquum istud et cultissimum Latium tanquam communem doctrinae patriam.

